METODOLOGJI*
Per

“Shtesén kundérciklike té kapitalit” né Shqipéri

Néntor 2021

! Kjo Metodologji publikohet né zbatim t€ rregullores “Pér shtesat makroprudenciale té kapitalit”, miratuar me
vendimin nr.41, daté 5.6.2019 té Késhillit Mbiké&qyrés té Bankés sé Shqipérisé (mé tej “rregullorja 41/2019”).

Akronime

BSH Banka e Shqipérisé

GKSF Grupi Késhillimor i Stabilitetit Financiar
KKSF Komiteti Késhillimor i Stabilitetit Financiar
DSF Departamenti i Stabilitetit Financiar

KUNC*? Shtesa Kundérciklike e Kapitalit (normé né %)
AKUNC* KUNC i aplikuar
SPEKUNC* KUNC specifik pér bankén

KONS* Shtesa Konservuese e Kapitalit (normé né %)
KMP Kredi me probleme
KBN1* Kapitali Bazé i Nivelit té Paré

BERRS* Bordi Evropian i Rrezikut Sistemik

BE Bashkimi Evropian

KBMB Komiteti i Bazelit pér Mbikéqgyrjen Bankare
MPM Mekanizmi i Pérbashkét Mbikéqyrés

DKK Direktiva pér Kérkesat pér Kapital

RrkKK Rregullorja pér Kérkesat pér Kapital

PBB Prodhimi i Brendshém Bruto

TPHP Treguesi | Paralajmérimit té Hershém Plotésues
EPR* Ekspozimet e ponderuara me Rrezik

EPSHK* Ekspozim i Pérshtatshém Krediti
Filtri HP Filtri Hodrick-Prescott

2 (*) — Pérkufizimet e plota té termave jepen né rregulloren “Pér shtesat makroprudenciale té kapitalit”, miratuar
me vendimin nr. 41, daté 5.6.2019 té Késhillit Mbikéqyrés té Bankés sé Shqipérisé.

Fjalorth

Termat: KBN1; KUNC; AKUNC; SPEKUNC; KONS; Pagesé shpérndarjeje, Juridiksion
I huaj; Autoriteti pérgjegjés i huaj; EPR; EPSHK — kané té njéjtin kuptim si né rregulloren
41/2019.

KREDIA PER EKONOMINE — pérfagéson tepricén e kredisé ndaj sektorit privat jofinanciar
(individét dhe korporatat). Pra, nuk pérfshin huamarrésit jorezidenté, por pérfshin té gjitha
burimet e financimit té€ huamarrésve privaté rezidenté.

HENDEKU | RAPORTIT TE KREDISE NDAJ PBB-SE - diferenca midis nivelit aktual té
raportit té kredisé ndaj PBB-sé dhe prirjes afatgjaté té saj. Ky tregues pasqyron zhvillimet e
aktivitetit kreditues né lidhje me PBB-né e vendit. Kur raporti tejkalon prirjen afatgjaté té
treguesit, kreditimi i sektorit privat éshté duke u rritur mé shpejt se PBB-ja e vendit, duke
nénkuptuar gé kreditimi i ri nuk kontribuon mjaftueshém pér rritjen e PBB-sé.

KMP — kredité me probleme jané kredité ku vlerésohet gé kredimarrési nuk ka aftési té ploté
paguese, ose ku kredimarrési gjendet me mbi 90 dité vonesé nga data e pagesés sé késtit té
kredisé. Shuma e tyre bruto (principal + interes) jep totalin e kredive me probleme.

RKP — éshté raporti i kredive me probleme (RKP) dhe nénkupton totalin e kredive me
probleme ndaj tepricés sé kredisg, i shprehur né pérqgindje.

FILTRI HP — Filtri Hodrick-Prescott éshté njé mjet standard statistikor i pérdorur né ekonomi
pér té pércaktuar prirjen historike té njé ndryshoreje me kalimin e kohés. Njé filtér rekursiv ose
njékahésh nénkupton qé vetém informacioni i disponueshém né secilén piké té kohés pérdoret
pér llogaritjen e prirjes historike. Parametri sheshues pércakton ndjeshmériné e prirjes historike
ndaj luhatjeve afatshkurtra né té dhénat statistikore.

TREGUES REFERENCE — nénkuptojné treguesin parésor dhe até plotésues, té cilét do té
pérdoren nga ana e Bankés sé Shqipérisé né kuadér té pércaktimit t¢ KUNC-it.



Pérmbledhje

Banka e Shqipérisé publikon kété metodologji pér zbatimin e shtesés kundérciklike té kapitalit
(KUNC), pér bankat gé ushtrojné aktivitetin e tyre né Shqipéri. Kjo metodologji shogéron
rregulloren 41/2019 dhe mbéshtetet né Strategjiné e Politikés Makroprudenciale, miratuar nga
Késhilli Mbikéqyrés i Bankés sé Shqipérisé me vendimin nr.38, daté 2.8.2017 (mé tej
“Strategjia”).

Shtesa kundérciklike e kapitalit éshté njé instrument 1 ri né zbatim té politikés
makroprudenciale, vlerat e té cilés mund té ndryshojné pérgjaté ciklit financiar. Kjo shtesé
mbahet né instrumente té kapitalit bazé té nivelit té paré (KBN1) dhe llogaritet mbi ekspozimet
e pérshtatshme té kreditit (EPSHK) té secilés banké. Zbatimi i KUNC-it, kryhet né pérputhje
me parashikimet né DKK dhe udhézimet e BERRS-it. Sipas standardeve evropiane, KUNC-i
éshté njé nga “shtesat makroprudenciale té kapitalit”, ku pérfshihen edhe: a) shtesa
konservuese e kapitalit; b) shtesa e kapitalit pér bankat me réndési sistemike; dhe c) shtesa e
kapitalit pér rrezikun sistemik. Té gjitha kéto shtesa synojné té nxisin rritjen e rezistencés sé
sektorit bankar, me géllim pérballimin e situatave gé mund té pérbéjné rrezik pér stabilitetin
financiar.

Si rregull, KUNC-i pérfton vlera nga 0% - 2.5% té totalit té ekspozimeve té peshuara me rrezik,
por mund té jeté edhe mé i larté né rastet kur rreziget té cilat lidhen me rritjen e tepért té
kredisé ose rreziget e tjera sistemike, vlerésohen si shumé té larta. Gjaté periudhés sé
akumulimit té rrezikut sistemik, Banka e Shqipérisé mund té aplikojé shtesén KUNC, e cila
pérgjaté fazés rénése té ciklit financiar, mund té clirohet. Késhtu, gjaté fazés sé rritjes sé
shpejté, bankat duhet té krijojné rezerva té mjaftueshme kapitali, té cilat do té mund té pérdoren
gjaté fazés rénése té ciklit pér té pérthithur humbjet e mundshme né bilanc né ményré gé oferta
e kredisé né ekonomi t& mos pakésohet apo ndérpritet.

Metodologjia paraget kuadrin e pérgjithshém analitik pér caktimin e njé norme té
pérshtatshme té KUNC-it.

Kuadri i mésipérm pérbéhet nga dy tregues: njé tregues parésor, i mirépércaktuar (rule-based)
dhe gé ruhet né kohé® dhe, njé tregues té dyté — plotésues — natyra e té cilit éshté “fleksibél ”,
cka nénkupton mundésiné e shtimit apo zévendésimit té néntreguesve pérbérés té tij, né rast
nevoje. Tregues parésor, né rastin e Shqipérisé, do té jeté "hendeku i raportit té kredisé pér
ekonominé ndaj PBB-sé". Ky tregues déshmon deri né ¢faré mase kredia rritet mé shpejt se
aktiviteti ekonomik, krahasuar me prirjen e tij afatgjaté. Njé hendek i madh pozitiv mund té
jeté njé tregues i zgjerimit té tepért té kredise.

Ndérsa, treguesi plotésues do té shérbejé si orientues pér vendosjen e normés sé shtesés
kundérciklike té kapitalit né periudhat kur treguesi parésor nuk éshté né gjendje té ofrojé

3 Kjo nénkupton gé elementet pérbérése té tij jané té pandryshueshme né kohé, jo nga piképamja e vlerave qgé
pérftojné por nga piképamja e pazévendésueshmérisé sé tyre.

sinjalet e duhura pér vénien né zbatim apo ¢lirimin e shtesés kundérciklike. Ky tregues, krahas
atij parésor, pérfshin vlerésimin e njé séré néntreguesish té tjeré qé lidhen me rritjen e tepért
té kredisé dhe té rrezikut sistemik. Né ¢cdo rast, vlerat qgé merren nga treguesit, jané subjekt i
analizés mé té ploté té ekspertéve.

Metodologjia éshté strukturuar si vijon: kapitujt 1 dhe 2 paragesin bazat konceptuale té kuadrit
té pérgjithshém analitik t¢ KUNC-it, mbéshtetur né praktikén ndérkombétare. Kapitulli 3
shpjegon ményrén se si KUNC-i do té pércaktohet pér Shqipériné. Kapitulli 4 shpjegon
procesin e vendimmarrjes dhe kapitulli 5 pérmban pérfundimet kryesore. Pérve¢ késaj,
dokumenti pérfshin edhe dy shtojca, té cilat shpjegojné ményrén e llogaritjes sé treguesit
parésor dhe té atij plotésues.

1. Hyrje

Kriza financiare botérore e vitit 2008 shfagi mangési né zbatimin e politikave ekonomike dhe
financiare, duke pérfshiré mungesén e njé kuadri makroprudencial. Kriza evidentoi se
autoritetet pérgjegjése pér mbikéqgyrjen e sistemit financiar pérgjithésisht nuk kishin mandate
té pérshtatshme ligjore, mjetet analitike dhe/ose instrumentet e duhura pér té adresuar né kohé
rrezikun sistemik. Né njé kéndvéshtrim té tillé, Komiteti i Bazelit pér Mbikéqyrjen Bankare
(KBMB) hartoi njé kuadér té ri té njohur si Bazel 111, gé pérfshinte rekomandimet pér cilési mé
té miré dhe sasi mé té larté kapitali, me géllim rritjen e rezistencés sé sektorit bankar ndaj
rrezigeve sistemike me natyré ciklike e strukturore, si dhe kufizimin e ndikimit té tyre né
ekonominé reale.

Né Bashkimin Evropian, kéto rekomandime u kthyen né kérkesa ligjore pérmes adoptimit té
Direktivés pér Kérkesat e Kapitalit dhe Rregullores me té njéjtin emér, né fund té vitit 2014.

2. Cfaré éshté “Shtesa kundérciklike e Kapitalit”?

Shtesa kundérciklike e kapitalit éshté njé instrument i politikés makroprudenciale, gé adreson
natyrén ciklike té rrezikut sistemik té lidhur me huadhénien e tepért. Ajo éshté njé nga shtesat
makroprudenciale té kapitalit, ku té tjerat jané: shtesa konservuese e kapitalit, shtesa e kapitalit
pér bankat me réndési sistemike dhe shtesa e kapitalit pér rrezikun sistemik strukturor.

Si rregull, shtesa kundérciklike e kapitalit pérfton vlera 0% — 2.5% té ekspozimeve té peshuara
me rrezik té bankés, por mund té jeté edhe mé e larté né rastet kur rreziget té cilat lidhen me
rritjen e tepért té kredisé, vlerésohen si shumé té larta. Kjo shtesé rritet gjaté fazés rritése té
ciklit ekonomik/financiar dhe mund té ulet, pér té pérthithur humbjet né bilancin e bankave,
gjaté fazés rénése té ciklit.



Cdo banké e llogarit shtesén specifike kundérciklike té kapitalit, mbéshtetur né ekspozimet e
pérshtatshme té kreditit qé ajo ka dhe né normén e shtesés kundérciklike té kapitalit gé ka
shpallur autoriteti pérgjegjés nén juridiksionin e té cilit banka i ka ekspozimet. Pér Shqipéring,
ky autoritet &shté Banka e Shqipérisé.

2.1 Pércaktimi dhe llogaritja e shtesés kundérciklike té kapitalit

Pérdorimi i treguesve sasioré pér té mbéshtetur vendimmarrjen dhe informuar mbi normén e
shtesés kundérciklike té kapitalit éshté njé element i réndésishém i kuadrit mbi shtesén
kundércicklike té kapitalit. Komiteti i Bazelit pér Mbikéqgyrjen Bankare (KBMB) rekomandon
pérdorimin e "hendekut té raportit té kredisé ndaj PBB-sé" si tregues parésor, i cili shérben si
udhézues pér pércaktimin e normés né fjale. KBMB ka vézhguar dhe testuar né ményré
empirike se pérgjaté kohérave dhe pér njé numér té konsiderueshém vendesh, té zhvilluara dhe
né zhvillim, ky tregues kishte gené njé paralajmérues i dobishém i rritjes sé rrezikut sistemik.

Megjithése analiza empirike e kryer nga Komiteti i Bazelit déshmon se "hendeku i raportit té
kredisé ndaj PBB-sé" éshté treguesi mé i miré pér aktivizimin e normés sé shtesés
kundércicklike né shumé vende, ai ka edhe kufizimet e veta. Ndaj sugjerohet qé autoriteti
pérgjegjés duhet té mbéshtetet edhe né njé gamé mé té gjeré treguesish, informacionesh dhe
analizash, si elemente plotésuese né vendimmarrje. Kéta té fundit pérfshijné tregues kyc té
stabilitetit financiar, si¢ jané: treguesit e tregut té pasurive té paluajtshme apo tregues té borxhit
té sektorit privat. Gjithashtu, mund té merren né konsideraté edhe informacione shtesg, sasiore
dhe cilésore, té pérftuara nga mbikéqgyrja bankare dhe ushtrimet e provés sé rezistencés. Ky
proces, i cili kombinon pérdorimin e treguesve sasioré té bazuar né rregulla té mirépércaktuara
(rule based), me njé analizé mé gjithépérfshirése té treguesve financiaré shtesé gé bazohen né
gjykimin ekspert, pajis vendimmarrésit me fleksibilitetin e nevojshém né pércaktimin e normés
sé shtesés kundérciklike té kapitalit, dhe njihet ndryshe si “gjykim i informuar” (guided
discretion).

Baza e té dhénave té treguesve té pérzgjedhur pér caktimin e normés sé shtesés kundérciklike
éshté fleksibél prej natyre ndaj dhe mund té rishikohet vazhdimisht, né ményré gé treguesit té
mund té shtohen dhe/ose pérshtaten me kalimin e kohés, me géllim pasqyrimin e ploté té
rrezigeve sistemike kryesore.

Zbatimi i parimit t€ “gjykimit té informuar” n€ momentin e vendimmarrjes éshté i réndésishém
sepse, né rrethana té caktuara, tregues té ndryshém mund té ofrojné sinjale té ndryshme apo
edhe kundérshtuese. Kundérshtité midis treguesve mund té keté mé shumé gjasa té shfagen
gjaté fazés sé clirimit té normés, kur treguesit mé pak dinamiké (tipikisht treguesi parésor),
evidentojné nevojén pér zbatimin e njé norme shtesé, ndérsa treguesit mé dinamiké (si p.sh.,
ata gé bazohen né tregje), evidentojné njé periudhé stresi financiar dhe nevojén pér clirimin
apo zvogélimin e normés né fjalé. Megjithaté, né njé moment kohor té caktuar, treguesit mund
té sugjerojné sinjale mé té forta ose mé té dobéta mbi rritjen e nivelit té rrezikut. Ndaj,



politikébérésit do té duhet té vlerésojné maksimalisht treguesit individualé dhe
pérshtatshmériné e tyre né kontekstin e njé vlerésimi mé té gjeré té mjedisit makrofinanciar.
Vendimmarrja duhet té jeté proporcionale me nivelin e rrezikut dhe duhet t& marré parasysh
géndrimin e pérgjithshém té politikés makroprudenciale né até kohé. Si rezultat, norma e
shtesés kundérciklike té Kkapitalit gé sugjerohet nga treguesit sasioré, nuk éshté
domosdoshmérisht ajo gé miratohet nga vendimmarrésit.

2.2 Parimi i reciprocitetit

Si¢ pércaktohet né standardet e KBMB-sé, reciprociteti né vendosjen e KUNC-it éshté i
nevojshém pér té siguruar qé zbatimi i tij né njé shtet té caktuar nuk shtrembéron rregullat e
njé “loje té barabarté” mes bankave vendase dhe atyre té huaja, té cilat kreditojné,
drejtpérsédrejti, sektorin privat né até juridiksion.

Si rregull, autoriteti i vendit (juridiksionit) prités do té marré rolin udhéhegés né pércaktimin e
kérkesave pér normén e shtesés kundérciklike té kapitalit gé do té pérllogaritet mbi ekspozimet
e pérshtatshme té kreditit t¢ mbajtura nga bankat qé ushtrojné aktivitet né juridiksionin e tyre.
Autoriteti prités pritet té informojé homologét e tij té huaj mbi kérkesat pér normén e shtesés
kundérciklike, né ményré qé kéto té fundit té mund t'u kérkojné bankave té tyre t'i respektojné
kéto kérkesa. Autoritetet vendase do té jené pérgjegjése pér té siguruar qé bankat té llogarisin
né ményreé té sakté normén, bazuar né vendndodhjen gjeografike té ekspozimeve té tyre.

Autoritetet vendase gézojné té drejtén t’u kérkojné bankave qé mbikéqyrin, t&¢ mbajné norma
mé té larta nése gjykojné se normat e autoriteteve pritése jané té pamjaftueshme. Megjithaté,
autoritetet vendase nuk duhet té zbatojné njé normé mé té ulét mbi ekspozimet e kreditit té
bankave té tyre ndaj shtetit prités, né ményré gé té mos krijojné njé disavantazh konkurrues
ndaj bankave vendase té atij shteti. Nga ana tjetér, né rastet kur bankat kané ekspozime né
shtete gé nuk zbatojné apo nuk publikojné normén e shtesés kundérciklike té kapitalit,
autoritetet vendase mund té vendosin né ményré té njganshme normén e shtesés kundérciklike
pér ekspozimet ndaj shteteve té lartpérmendura.

Ashtu si pér kérkesat pér kapital minimal dhe shtesén konservuese té tij, autoritetet pritése kané
té drejtén té kérkojné gé shtesa kundérciklike té mbahet né nivel individual dhe/ose té
konsoliduar brenda juridiksionit té tyre.

Brenda BE-sg, reciprociteti né zbatimin e shtesés kundérciklike té kapitalit (anétare ose jo té
KBMB-sé) éshté i vetvetishém dhe i detyrueshém deri né njé normé prej 2.5% té ekspozimeve
té peshuara me rrezik. Reciprociteti pér normén mbi nivelin prej 2.5% mbetet né diskrecionin
e shteteve individuale té BE-sé. Anétaréve té BE-sé iu kérkohet gjithashtu té njohin normat e
"shteteve té treta" (té pércaktuara si shtete jashté zonés ekonomike evropiane) pavarésisht nga
anétarésia e tyre né KBMK pér normat deri né 2.5%. Jashté BE-sé, praktikat e reciprocitetit té
shteteve jané té ndryshme.



3. Banka e Shqipérisé dhe roli i saj né zbatimin e shtesés kundérciklike té
kapitalit

Cdo shtet anétar i Bashkimit Evropian ka pércaktuar njé autoritet pérgjegjés pér hartimin e
politikés makroprudenciale, pra edhe pér vendosjen e normés sé shtesés kundérciklike té
kapitalit.

Né Shqipéri, kuadri ligjor* pércakton Bankén e Shqipérisé si banké gendrore, e cila né té njéjtén
kohé zbaton politikén monetare, vepron si autoritet rregullator, licencues, mbikéqyrés si edhe
zgjidhés pér bankat gé veprojné né Shqipéri, promovon funksionimin e sistemeve té pagesave
dhe vendos rregulla pér parandalimin dhe zbutjen e rrezikut sistemik®. Gjithashtu, né Ligj®
parashihet pjesémarrja e Bankés sé Shqipérisé né Grupin Késhillimor té Stabilitetit Financiar
(GKSF), fokusi kryesor i té cilit éshté parandalimi dhe zbutja e rrezikut sistemik né sistemin
financiar. Pér kété té fundit, sektori bankar ka njé réndési thelbésore. Bazuar né funksionet e
pércaktuara né aktet ligjore dhe nénligjore, si dhe né réndésiné e sektorit bankar né
mbarévajtjen e sistemit financiar, Banka e Shqipérisé éshté autoriteti parésor pér té ushtruar
politikén makroprudenciale né vend.

Banka e Shqipérisé do té pércaktojé normén e shtesés kundérciklike té kapitalit, té zbatueshme
mbi ekspozimet e pérshtatshme té kreditit té bankave né Shqipéri, dhe do ta shpallé até né fagen
e saj zyrtare té internetit. Njoftimi do té pérfshijé gjithashtu edhe analizén mbéshtetése gé
shogéron vendimmarrjen né fjalé.

4. Kuadri analitik i shtesés kundérciklike té kapitalit né Shqipéri

Pér pércaktimin e shtesés kundérciklike té kapitalit, Banka e Shqipérisé do té bazohet né dy
tregues referencé, njéri parésor dhe tjetri plotésues. Treguesi parésor do té jeté "hendeku i
raportit té kredisé pér ekonominé ndaj PBB-sé" dhe tregon deri né ¢faré mase kredia rritet mé
shpejt se prodhimi ekonomik vendas, krahasuar me prirjen e saj afatgjaté. Njé hendek i madh
pozitiv mund té sinjalizojé njé zgjerim té tepruar té kredisé.

Treguesi plotésues do té pérdoret pér té udhézuar né pércaktimin e normés sé shtesés
kundérciklike té kapitalit né periudhat kur treguesi parésor nuk éshté né gjendje té ofrojé sinjale
apo informacione té mjaftueshme pér aktivizimin e normés né fjalé. Ky tregues, krahas atij
parésor, pérfshin vlerésimin e njé séré néntreguesish té tjeré té rritjes sé tepért té kredisé dhe té
rrezikut sistemik qé shogéron kété té fundit dhe, njékohésisht, pérfshin edhe njé element té

4 Funksionet kryesore té Bankés sé Shqipérisé pércaktohen né Ligjin nr.8269, daté 23.12.1997 "Pér Bankén e
Shqipérisé", i ndryshuar (Ligji organik); Ligjin nr. 9662, daté 18.12.2006 "Pér bankat né Republikén e
Shqipérisé", i ndryshuar (Ligji pér bankat); Ligjin nr. 133/2016, daté 22.12.2016 "Pér rimékémbjen dhe zgjidhjen
e bankave né Republikén e Shqipérisé" dhe Ligjin nr. 133, daté 29.04.2013 “Pér Sistemin e Pagesave”.

S Ligji pér bankat, neni 66/1.

8 Ligji nr.9572, daté 3.7.2006 "Pér Autoritetin e Mbikéqyrjes Financiare", i ndryshuar, neni 30.

réndésishém: “gjykimin ekspert”. Edhe pse treguesi i mirépércaktuar éshté thelbésor pér
pércaktimin e normés sé shtesés kundérciklike, kuadri analitik bazohet né parimin e "gjykimit
té informuar” dhe rezulton nga njé vlerésim i pérgjithshém i rrezigeve sistemike, pérfshiré
analizén e njé numri treguesish mbéshtetés.

4.1 Treguesi parésor “Hendeku i raportit kredi pér ekonominé ndaj PBB-sé”

Zgjedhja e kétij treguesi, bazohet né pérparésité e méposhtme:

- Hendeku i raportit té kredisé ndaj PBB-sé njihet ndérkombétarisht si njé nga treguesit mé
té miré té paralajmérimit té hershém, si né tregjet e zhvilluara ashtu edhe né ato né
zhvillim;

- Ky tregues pérputhet plotésisht me udhézimet dhe metodologjiné e Bordit Evropian té
Rrezikut Sistemik (BERRS)';

- Rezultatet analitike kané treguar se treguesi do té kishte funksionuar miré né té shkuarén
edhe né rastin e Shqipérisé. Pér shembull, t& dhénat déshmojné se zgjerimi i "hendekut
té raportit té kredisé ndaj PBB-sé" paraprin rritjen e raportit té kredive me probleme me
njé periudhé prej gati 8 tremujorésh.

Treguesi i mésipérm llogaritet si diferencé midis nivelit aktual té raportit té kredisé pér
ekonominé ndaj PBB-sé dhe nivelit té vlerésuar té prirjes afatgjaté té tij. Pér kété géllim, kredia
pérkufizohet si baza e gjeré e stokut té brendshém té kredisé ndaj sektorit privat jofinanciar
(familjet dhe korporatat jofinanciare). Raporti i kredisé ndaj PBB-sé llogaritet mé pas si teprica
e kredisé e shprehur né pérgindje té shumés sé 4-tremujoréve té PBB-sé nominale. Niveli i
prirjes sé raportit kredi ndaj PBB-sé éshté llogaritur duke pérdorur até gé njihet si filtri rekursiv
Hodrick-Prescott (HP)®.

Vlerat e hendekut té kétij raporti do té pérllogariten mbi baza tremujore, dhe pér kété Banka e
Shqipérisé do té bazohet né pérkufizimet e méposhtme:

- Pér "krediné", do té pérdoré té dhénat e "kredisé pér ekonominé", té publikuara né
seksionin statistikor té fages sé internetit té Bankés sé Shqipérisé. Kjo pérfshin krediné e
dhéné pér rezidentét né sektorin privat, nga bankat dhe institucionet financiare jobankare
gé operojné né Shqipéri;

- Pér “PBB-né”, shifrén nominale té shpallur nga INSTAT-i dhe té publikuar né fagen e
tij té internetit.

7 Pér mé shumé informacion, shiko Shtojcén I né fund té kétij dokumenti.

8 Filtri HP éshté njé mjet statistikor standard qé pérdoret né ekonomi pér té pércaktuar prirjen e njé ndryshoreje
me kalimin e kohés. Njé filtér rekursiv ose i njéanshém, nénkupton gé vetém informacioni i disponueshém né
secilén piké té kohés pérdoret pér llogaritjen e prirjes. Njé parametér zbutés pércakton ndjeshméring e prirjes pér
luhatjet afatshkurtra né t& dhéna. Parametri zbutés i pérdorur né kété rast éshté 400,000 duke reflektuar prirjen
afatgjaté né raportin e kredisé ndaj PBB-sg.

4.2 Kalibrimi i vlerave té treguesit parésor

Banka e Shqipérisé ka kryer analiza té shumta dhe té detajuara teknike pér té provuar
pérshtatshmériné e hendekut té raportit té kredisé pér ekonominé ndaj PBB-sé si njé tregues i
akumulimit té rrezikut sistemik gé shogéron rritjen e tepért té kredisé dhe si orientues né
pércaktimin e normés sé shtesés kundérciklike té kapitalit.

Bazuar né rezultatet e kétyre analizave dhe pérvojén ndérkombétare né zbatimin e normés sé
shtesés kundérciklike, Banka e Shqipérisé vleréson té pérshtatshme té pércaktojé si prag té
poshtém orientues - pér caktimin e KUNC-it - devijimin me té paktén 2 piké pérgindje té
raportit té kredisé ndaj PBB-sé ndaj prirjes afatgjaté té tij. Pragu i sipérm éshté vendosur né 10
piké pérgindje.

Si rregull, norma e shtesés kundérciklike té kapitalit, do té orientohet si né vijim:

(i) O pér gind, kur hendeku i raportit té kredisé pér ekonominé ndaj PBB-sé éshté mé i
vogél se pragu i poshtém prej 2 piké pérgindjeje;

(ii) 2.5 pér gind®, kur hendeku i raportit té kredisé pér ekonominé ndaj PBB-sé éshté mé i
madh se pragu i sipérm prej 10 piké pérgindjeje;

(iii)do té rritet me njé shuméfish té ploté té 0.25 pér gind, pér ¢cdo rritje né vlerat e hendekut
né intervalin 2-10 piké pérqgindjeje. Né praktiké, kjo do té mundésojé gé norma e shtesés
kundérciclike té rritet edhe né ményré lineare midis 0 dhe 2.5 pér gind, kur "hendeku i
raportit té kredisé pér ekonominé ndaj PBB-sé" rritet gradualisht pérgjaté intervalit 2-
10 piké pérgindjeje. Por zbatimi né ményré lineare i shtesés sé kapitalit kundérciklik,
né pérputhje me ndryshimet né treguesin parésor, nuk éshté detyrues nése Banka e
Shqipérisé vleréson se zhvillimet né rrezik kérkojné njé gasje jolineare.

Mé shumé detaje mbi pércaktimin e "hendekut té raportit té kredisé pér ekonominé ndaj PBB-
sé" dhe ndérlidhjes sé tij me normén e shtesés kundérciklike té kapitalit paragiten né Shtojcén
1.

4.3 Treguesi i paralajmérimit té hershém plotésues

Analizat teknike té kryera nga Banka e Shqipérisé sugjerojné se ndérkohé qé hendeku i raportit
té kredisé pér ekonominé ndaj PBB-sé do té funksiononte né kohé normale, ai mund té mos
jeté i afté té sinjalizojé njé periudhé rritjeje té tepruar té kredisé pas njé periudhe té tejzgjatur
té karakterizuar nga njé ritém i ulét rritjeje té kredisé.

Ndaj, Banka e Shqipérisé ka ndértuar njé tregues té pérbéré té rrezikut sistemik, té quajtur
“treguesi i paralajmérimit té hershém plotésues” pér té identifkuar mé shpejt zhvillimet gé
sinjalizojné rritje té rrezikut sistemik ciklik. Treguesi plotésues pérfshin, krahas treguesit
parésor, disa néntregues té tjeré individualé té pérzgjedhur. Kéta néntregues i referohen
kryesisht variablave té bazuar né kredi dhe né tregun e pasurive té paluajtshme. Njé rritje e

9 Ose mé i madh, nése vlerésohet.

ndjeshme e cmimeve té pasurive té paluajtshme shpesh shogérohet me rritje té pérshpejtuar té
kredisé pér pasuri té paluajtshme, sidomos nése kombinohet me standarde té “relaksuara”
kreditimi.

Pér kété géllim éshté ndértuar njé databazé e ploté, e cila fillon gé prej T4-2003 dhe
pérditésohet mbi baza tremujore. Vlerat e treguesit plotésues ndérlidhen gjithashtu me vlerat e
normés sé shtesés kundércicklike té kapitalit, njésoj si né rastin e treguesit parésor. Mé shumé
detaje rreth kétij treguesi paragiten né Shtojcén 2.

4.4 Konsiderimi i treguesve té tjeré

Disa tregues déshmojné njé korrelacion mé té forté, por vetité e tyre sinjalizuese mund té jené
té ndryshme gjaté periudhés/ave té rritjes ose zvogélimit té normés sé shtesés kundérciklike té
kapitalit.

Né fakt, gjaté periudhave té stresit financiar, shumé nga treguesit e pérdorur gjaté fazés sé
akumulimit té rrezikut sistemik, pérfshiré "hendekun e raportit té kredisé ndaj PBB-sé", mund
té mos jené mé té pérshtatshém, nisur nga disponueshméria né kohé e té dhénave dhe natyra e
tyre mé pak dinamike. Té dobishme né kéto raste mund té rezultonin analizat mbi borxhin e
sektorit privat apo informacionet qé mund té pérftohen nga mbikéqyrja bankare dhe ushtrimet
e proves sé rezistences.

Né nivel ndérkombétar, puna pér ndértimin dhe pérdorimin e treguesve sinjalizues gjaté fazés
sé clirimit t&¢ normés sé shtesés kundérciklike nuk ka pérparuar ag shumé sa né rastin e
vendosjes sé saj. Megjithaté, né pérgjithési, cmimet e aktiveve jofinanciare né tregje sé bashku
me treguesit e likuiditetit né to, gé reagojné mé shpejt ndaj zhvillimeve financiare,
konsiderohen té jené té pérshtatshme.

Né pérgjithési, Banka e Shqipérisé do té pérdoré treguesin parésor, até plotésues dhe tregues té
tjeré té nevojshém pér té mbéshtetur analizén e saj dhe pér té ndihmuar né kalibrimin e normés
sé shtesés kundérciklike té kapitalit pérgjaté kohés.

4.5  Clirimi i shtesés kundérciklike té kapitalit

Banka e Shqipérisé do té konsiderojé clirimin e shtesés kundérciklike té kapitalit kur sektori
bankar regjistron humbje né bilanc, té tilla gé té pérbéjné rrezik pér stabilitetin financiar né
vend ose kur zhvillime jo té favorshme né sistemin financiar mund té zvogélojné apo
ndérpresin kreditimin e ekonomisé, duke démtuar ecuriné e ekonomisé reale dhe gjeneruar
humbje shtesé pér sektorin.

Bazuar né pérvojén e pakét ndérkombétare né kuadér té clirimit t&¢ KUNC-it, nuk éshté e lehté

té pércaktohen rregulla té garta pér c¢lirimin e késaj shtese né rastin e Shqipérisé. Mjafton té
pérmendet se, ndérkohé gé BSH-ja vendos pér ¢lirimin e shtesés dhe pércaktimin e masés apo

ritmin e clirimit, ajo do té duhej t€ merrte parasysh té dhénat mbi: stresin e pérgjithshém
sistemik gé rezulton né gérryerjen e nivelit té kapitalit té bankave; indeksin e materializimit té
rrezikut té sektorit bankar; nivelin e kredive me probleme; humbjet e pésuara nga bankat;
mjaftueshmériné e kapitalit té bankave; masén né té cilén rritja e kredisé kufizohet nga niveli i
kapitalit; cmimet e banesave dhe té pasurive té paluajtshme tregtare; si edhe ¢do faktor tjetér
qé konsiderohet i réndésishém pér vendimmarrjen.

4.6 Llogaritja dhe publikimi i shtesés kundérciklike té kapitalit

Shtesa kundérciklike e kapitalit do té zbatohet pér té gjitha bankat, por né nivel banke, ndikimi
i saj éshté i ndryshém, né varési té madhésisé dhe pérbérjes sé ekspozimeve té pérshtatshme té
kreditit. Banka ka detyrimin té identifikojé né ményré té sakté llojin dhe juridiksionin e
ekspozimeve té pérshtatshme té kreditit. Né térési, ményra e llogaritjes sé késaj shtese kapitali,
roli i Bankés sé Shqipérisé dhe i veté bankés, ményra e raportimit té saj dhe ményra e
ndryshimit t& shtesés kundérciklike té kapitalit, do t& béhet né pérputhje me rregulloren
41/2019, posacérisht me nenet 11, 12 dhe 13 té saj.

Vegojmé gé, shtesa kundérciklike e kapitalit do té mbahet me instrumente té kapitalit bazé té
nivelit té paré. Né rastin e rritjes sé saj, banka duhet t& pérmbushé kérkesén brenda njé periudhe
jo mé té gjaté se 12 muaj nga data e shpalljes sé Bankés sé Shqipérisé, ndérsa né rastin e uljes
sé saj, clirimi i kapitalit té bankés mund té kryhet edhe menjéheré pas shpalljes sé Bankés sé
Shqipérisé.

Nése Banka e Shqipérisé vleréson se regjimi i shtesés kundérciklike té kapitalit cenohet nga
fakti gé kredia né ekonomi kanalizohet népérmjet institucioneve financiare jobanka dhe rritja
e kredisé éshté e tillé qé tejkalon pragun limit referues, do té vlerésohet nevoja pér zbatimin e
masave rregullatore gé mundésojné zbatimin e kérkesave pér kapital kundérciklik edhe ndaj
subjekteve té tilla, nése ato jané subjekt licencimi dhe mbikéqyrjeje nga BSH-ja. Né té kundért,
BSH-ja do té informojé autoritetin mbikéqyrés pérgjegjés pér t’i nxitur kéto té fundit té
aplikojné kérkesén rregullatore me efekt té ngjashém kundérciklik.

5. Komunikimi i shtesés kundérciklike té kapitalit

Banka e Shqipérisé, ¢do tremujor, do té shpallé normén KUNC dhe do ta publikojé até né
fagen zyrtare té internetit sé bashku me informacionin shpjegues té vendimmarrjes. Pér kété,
Banka e Shqipérisé do té pércaktojé normén e shtesés kundérciklike té kapitalit (pérfshiré
nivelin 0%), duke marré parasysh vlerén e treguesit parésor, vlerén e treguesit té
paralajmérimit t& hershém plotésues, si edhe tregues té tjeré té réndésishém, nése e vleréson
té nevojshme pér adresimin e rrezikut sistemik.

Njoftimi tremujor do té pérfshijé gjithashtu njé informacion né lidhje me kohén e aplikimit.

Ményra e vendimmarrjes dhe e shpalljes sé shtesés kundérciklike té kapitalit, pércaktohet né
rregulloren 41/2019, posacérisht né nenet 15 dhe 16 té saj.

6. Pérfundime

Shtesa kundérciklike e kapitalit éshté njé instrument i réndésishém makroprudencial, i cili mé
vete ose i ndérthurur me instrumente té tjera makroprudenciale, ndihmon né ruajtjen e
géndrueshmérisé sé sektorit bankar dhe zbut luhatshmériné né ciklin financiar.

Pér té vendosur normén KUNC, Banka e Shqipérisé do té pérdoré njé séré treguesish sasioré
dhe cilésoré, dhe do ta shpjegojé publikisht vendimin e saj pérfundimtar bazuar né parimin e
gjykimit té informuar. Tregues té tillé do té rishikohen rregullisht dhe do té pérdoren né ményré
fleksibél.

Pér arsye se shtesa kundérciklike e Kkapitalit éshté njé instrument i ri i politikés
makroprudenciale, kuadri analitik i pérshkruar né kété metodologji do té rishikohet dhe
pérditésohet sipas nevojés.

Shtojcé |

Llogaritja e treguesit “Hendeku i kredisé ndaj PBB-sé” dhe lidhja me madhésiné e shtesés
kundérciklike té kapitalit

Hendeku i kredisé ndaj PBB-sé llogaritet si diferencé midis nivelit aktual té raportit té kredisé ndaj
PBB-sé dhe nivelit té vlerésuar té prirjes sé tij afatgjaté. Né kété ményré, hendeku matet né piké
pérgindjeje t& PBB-sé. Rekomandimi i BERS/2014/1 pérshkruan njé gasje té standardizuar pér té
llogaritur hendekun e kredisé, duke siguruar njé referencé té pérbashkét pér té gjitha vendet né
pércaktimin e normés KUNC.

Sipas gasjes sé standardizuar, kredia pérkufizohet si njé matés i gjeré i tepricés sé kredisé pér sektorin
privat jofinanciar (individét dhe korporatat jofinanciare). Mé tej, raporti i kredisé ndaj PBB-sé llogaritet
si pérgindje e tepricés sé kredisé ndaj PBB-sé nominale té vjetorizuar. Prirja afatgjaté e kétij raporti
llogaritet duke pérdorur até gé njihet si njé filtér rekursiv Hodrick-Prescott (HP)™.

Mé pas aplikohen nivelet e pragut né hendekun e kredisé ndaj PBB-sé né ményré qé té llogaritet njé
normé pérkatése shtesé. Né kété rast, pérdoret njé prag i poshtém prej 2 piké pérgindjeje dhe njé prag i
sipérm prej 10 piké pérgindjeje. Shtesa pérkatése kundérciklike né kapital éshté e barabarté me:

v 0 pér gind, kur hendeku i kredisé éshté mé i vogél se pragu i poshtém prej 2 piké pérgindjeje;

v 2.5 pér gind, kur hendeku i kredisé ndaj PBB-sé éshté mé i madh se pragu i sipérm prej 10 piké
pérgindjeje;

v Njé rritje lineare prej 0.25 pér qind (ose njé shuméfish i saj) pérdoret pér té ndryshuar masén e
shtesés kundérciklike (midis 0 dhe 2.5 pér gind), ndérkohé gé "hendeku i kredisé ndaj PBB-sé&"
rritet nga 2 né 10 piké pérgindjeje.

Tabelé 1. Hendeku i raportit té kredisé ndaj PBB-sé dhe lidhja me shtesén kundérciklike

té kapitalit
Devijimi i raportit kredi ndaj PBB-sé nga Shtesa pérkatése
mesatarja afatgjaté (vjetore) kundérciklike e kapitalit
Deri né 2% 0%
Midis 2% dhe 4% 0.5%
Midis 4% dhe 6% 1.0%
Midis 6% dhe 8% 1.5%
Midis 8% dhe 10% 2.0%
Mbi 10% 2.5% o0se mé shumé

Mé tej, hapi tjetér éshté pércaktimi i agregatit té kredisé gé do té pérdoret. Pér kété, éshté zgjedhur
“kredia pér ekonominé”, e cila, né linjé me rekomandimin e KBMB/BERS, pérfshin krediné e dhéné
nga bankat dhe institucionet financiare jobankare pér sektorin privat jofinanciar vendas (duke
pérjashtuar huamarrésit jorezidenté. Seria e té dhénave daton gé prej tremujorit té katért té vitit 2002.

10 Filtri Hodrick-Prescott éshté njé mjet standard statistikor i pérdorur né ekonomi pér té pércaktuar prirjen
historike t& njé ndryshoreje me kalimin e kohés. Njé filtér rekursiv ose njékahésh nénkupton qé pérdoret vetém
informacioni i disponueshém né secilén piké té kohés pér llogaritjen e prirjes historike. Parametri sheshues
pércakton ndjeshmériné e prirjes historike ndaj luhatjeve afatshkurtra né té dhéna. Parametri sheshues né kété rast
&shté 400,000, duke reflektuar prirjen afatgjaté té raportit té kredisé ndaj PBB-sé.

Shtojcé 11

i.  Metodologjia e ndértimit té treguesit té paralajmérimit t& hershém plotésues

Néntreguesit gé pérbéjné treguesin e paralajmérimit té hershém plotésues (TPTH) pérfshijné:

Tabelé 1 - Pérbérésite TPHP

paluajtshme

hipotekare si njé
tregues i stresit
sistemik.

Treguesi Objektivi Pérshkrimi
Hendekui | Té vlerésojé Raporti Kredi ndaj PBB né periudhén t (Raporti ;) = Kredi ¢
kredisé ndryshimin e /PBB + * 100%
ndaj PBB- | rritjes sé kredisé
Sé ndaj rritjes e PBB : éshté Prodhimi i Brendshém Bruto; dhe,
ekonomike, e Kredia éshté kredia pér ekonoming, bazuar né
pérshtatur me pérkufizimin e gjeré té kredisé ndaj sektorit jofinanciar
prirjen e saj privat rezident né periudhén t.
afatgjaté.
Té dy treguesit, PBB-ja dhe kredia, jané né terma nominalé dhe
kané njé frekuencé tremujore.
Hendeku né periudhén t: Hendeku = Raporti ; — Prirje afatgjaté
né periudhén ..
Intensiteti i | Té vlerésojé Ndryshimi vjetor i kredisé ndaj sektorit privat ndaj PBB-sé
kredisé rritjen graduale té | kumulative té 4 tremujoréve té fundit, vlerésuar si njé pérafrues i
kredisé ndaj miré pér krediné e re né ekonomi.
rritjes
ekonomike,
referuar
periudhés sé
méparshme dhe
jo prirjes
afatgjaté.
Rritja e Té vlerésojé Vleréson ritmin e pérshpejtuar té rritjes sé kredisé pér prona té
kredisé pér | rritjen e tepért né | paluajtshme.
prona té kredité

Rritja e Té vlerésojé deri | Vleréson mbinxehjen e mundshme té ¢cmimit té pasurive té
Indeksitté | né ¢’masé njé paluajtshme, zbutur pér 8 tremujoré, kundrejt atyre té girasé.
¢cmimit té rritje e tepért e
banesave kredisé
ndaj girasé | hipotekare mund
té krijojé
mbinxehje té
¢cmimeve té
banesave
kundrejt atyre té
girasé.
Rritja e Té vlerésojé Kap zhvillimet né ¢mimet e aktiveve jofinanciare, pérshtatur me
Indeksit rritjen e tepért t& | inflacionin dhe zbutur pér 8 tremujoré.
real té ¢cmimeve té
¢cmimit té banesave,
banesave

rregulluar pér

inflacionin.
Kredia Té vlerésojé Vleréson ecuring e portofolit té kredisé, mbéshtetur né tepricén e
bankare ecuriné e kredisé, | kredisé bankare pér sektorin privat jofinanciar dhe até publik.
por té

papérshtatur pér
rritjen e PBB-sé.

Metodologjia e pérdorur pér té agreguar informacionin e mbledhur nga treguesit e pérzgjedhur né njé
indeks té vetém plotésues éshté e njéjté me até té pérdorur pér ndértimin e Indeksit té Rrezikut Sistemik
Financiar'®,

Fillimisht, té gjithé néntreguesit organizohen né té njéjtén ményré, pér té siguruar pérdorimin dhe
krahasueshméring e késaj baze té dhénash. Pér kété, secili nga kéta variabla kalon né njé proces
standardizimi, i cili transformon té dhéna t& ndryshme né njé format té pérbashkét. Ky proces kryhet
thjesht duke zbritur mesataren nga ¢do e dhéné pér secilén periudhé dhe mé pas pjesétohet me devijimin
standard té serisé kohore. Pas pérfundimit té kétij procesi pér secilin néntregues, treguesi pérfundimtar
agregohet népérmjet njé mesatareje té thjeshté té papeshuar té té gjithé variablave té standardizuar.

Sé fundmi, TPHP pérfundimtar pérftohet népérmjet njé pérshkallézimi nga 0 né 1 pérmes njé
transformimi logaritmik. Ky proces siguron njé komunikim mé té miré té treguesit tek organet
vendimmarrése dhe mé tej tek publiku, pasi kjo shkallé e caktuar e bén treguesin njé mjet mjaft té lehté
pér t’u interpretuar dhe pér t’u krahasuar pérgjaté kohés, ndérsa databaza pasurohet né kohé.

ii.  Treguesi plotésues dhe ndérlidhja me normén e shtesés kundérciklike té kapitalit

TPHP ndértohet si njé tregues i pérbéré, i cili merr vlera midis 0 dhe 1. Duke u bazuar né vlerat e
pércaktuara té pragut dhe duke konsideruar njé shkallé gabimi né matje dhe né model, pragu i poshtém
mund té caktohet né nivelin 0.5. Duke ndjekur praktikén e bankave té tjera gendrore?, té cilat gjithashtu
mbéshteten né pérdorimin e treguesve té pérbéré pér té pércaktuar normén pérkatése t&¢ KUNC-it,
ndérlidhja e mundshme e treguesit plotésues me normén e shtesés kundérciklike té kapitalit paragitet
né tabelén e méposhtme.

Tabelé 2 - TPHP dhe lidhja me normén e KUNC-it

Niveli i TPHP Shtesa pérkatése
kundérciklike e kapitalit
Deri né 0.5 0%
Midis 0.5 dhe 0.6 0.5%
Midis 0.6 dhe 0.7 1.0%
Midis 0.7 dhe 0.8 1.5%
Midis 0.8 dhe 0.9 2.0%
Midis 0.9 dhe 1 2.5% ose mé shumé

11 https://www.bankofalbania.org/Botime/Nje_indeks i rrezikut sistemik_financiar per Shgiperine.html
12 shih Bankén Qendrore té Cekisé dhe até té Slovakisé lidhur me gasjen e tyre né pércaktimin e normés s¢ KUNC-
it.

